7-8 კლასები, ინტერნეტ ოლიმპიადა

1. გეგამ და გიორგიმ ქვიშაში პატარა გამოქვაბულები ააგეს და ერთმანეთთან დააკავშირეს. გეგამ გიორგის ერთ-ერთში მათგანში სათამაშო დაუმალა. გამოქვაბულების სისტემა იხილეთ ნახაზზე ქვემოთ.

გიორგის სურს გამოიცნოს, რომელ გამოქვაბულშია სათამაშო. გეგამ მას შესთავაზა, რომ დაუსვას კითხვები, ოღონდ იმ პირობით, რომ მხოლოდ ერთი სახის შეკითხვა უნდა დაუსვას - 

„არის თუ არა სათამაშო გამოქვაბულში X?“ (აქ X ერთ-ერთია იმ დიდი ლათინური ასოებიდან, რომლებითაც მათ გამოქვაბულები აღნიშნეს). თუ ის სწორად დაასახელებს გამოქვაბულს, მაშინ გეგა უპასუხებს „დიახ“, თუ არადა, ის ეტყვის დასახელებული გამოქვაბულის მეზობელი გამოქვაბულებიდან იმის სახელს, რომელსაც სათამაშომდე მივყავართ (გაითვალისწინეთ, რომ სათამაშო შეიძლება ამ გამოქვაბულშიც კი იყოს). როცა გიორგიმ ზუსტად იცის, თუ რომელ გამოქვაბულშია სათამაშო, იგი უკვე ნაპოვნად ითვლება.

გიორგის მოშივდა და სახლში წასვლა უნდა, ამიტომ ძალიან ეჩქარება სათამაშოს პოვნა. მინიმუმ რამდენ შეკითხვაში შეუძლია მას მისი პოვნა? 

ა) 3


ბ) 4


გ) 2


დ) 5
2. პანდემიასთან დაკავშირებით ქვეყნის ხელისუფლებამ გადაწყვიტა ვირუსგადატანილი ყველა ადმაიანისათვის უნიკალური კოდი მიენიჭებინა. კოდი შეიცავს დიდ ლათინურ ასოებს და ორობით ციფრებს (ციფრებს 0 და 1). კოდის შედგენა ხდება ქვემოთ ნაჩვენები დიაგრამის მიხედვით. იგი ყოველთვის იწყება ასო B-თი და მთავრდება 0-ით ან ერთით.

ქვემოთ მოცემული კოდებიდან რომელი არის არასწორად შედგენილი?

ა) BSA001

ბ) BE0S01

გ) BR00A0

დ) BBB011

3. ახლახანს აჩიკომ იყიდა მანქანა, რომლის ნავიგაციის სისტემა ცოტა უცნაურად მუშაობს. იგი  გზაჯვარედინებზე (ე.წ. წრეებზე) არ იძლევა სტანდარტულ ბრძანებებს ისე, როგორც ჩვეულებრივი ნავიგატორი. მაგალითად:

· შემდეგ გზაჯვარედინზე შეუხვიეთ მე-4 შესახვევში;

· შემდეგ გზაჯვარედინზე შეუხვიეთ პირველ შესახვევში;

· შემდეგ გზაჯვარედინზე შეუხვიეთ მე-2 შესახვევში და ა.შ. 

ასეთი ბრძანებების ნაცვლად ის იძლევა, მაგალითად, ასეთი ტიპის ბრძანებებს: „4 1 2“, რომელთა მიმდევრობით შესრულების შემთხვევაში აჩიკო იმოძრავებს ქვემოთ, ნახაზზე ნაჩვენები მიმართულებით (გაივლის ნახაზზე ნაჩვენებ გზას).

თუ აჩიკო მოძრაობას იწყებს A პუნქტიდან, რომელ პუნქტში დაასრულებს ის მოძრაობას შემდეგი ბრძანებების მიმდევრობით შესრულების შემდეგ: 3 1 3 2 3? 

ა) A


ბ) B


გ) C


დ) D

4. ანასატასიას სურს თავისი 5 მეგობარი: ანა, ბათუ, კატო, დათო და ემა სახლში დაპატიჟოს და მათთვის წვეულება გამართოს. ოღონდ თავიდან მან ყველა მათგანს უნდა დაურეკოს მისაპატიჟებლად. ზოგიერთი ბავშვი მხოლოდ მაშინ თანხმდება მიპატიჟებას, თუ რომელიმე სხვა/სხვები უკვე დათანხმდნენ, ამიტომ ანასტასიამ ბავშვებს გარკვეული მიმდევრობით უნდა დაურეკოს. მას შეუძლია ემას ახლავე დაურეკოს, ხოლო დანარჩენებისთვის უნდა დაიცვას შემდეგი მიმდევრობა:
· სანამ დაურეკავს დათოს, მანამდე ანას უნდა დაურეკოს;
· სანამ დაურეკავს ბათუს, მანამდე ემას უნდა დაურეკოს;
· სანამ დაურეკავს კატოს, მანამდე ბათუს და დათოს უნდა დაურეკოს;
· სანამ დაურეკავს ანას, მანამდე ბათუს და ემას უნდა დაურეკოს.
რა მიმდევრობით უნდა დაურეკოს ანასტასიამ ბავშვებს, თუ მას ყველას დაპატიჟება სურს?

ა) ემა, ანა, ბათუ, კატო, დათო

ბ) ემა, ბათუ, ანა, დათო, კატო

გ) ემა, დათო, ანა, ბათუ, კატო

დ) ემა, კატო, ბათუ, დათო, ანა

5. ლიზის გრძელი ფერადი ლენტი აქვს. ლენტი სამი ფერის (ყვითელი-Y, წითელი-R, ლურჯი-B) პატარა კვადრატული უბნების მიმდევრობას წარმოადგენს, რომლებიც მასზე გარკვეული კანონზომიერებითაა განლაგებული. ერთხელ ცოტნემ მის ლენტზე რაღაც ნაწილი მაკრატლით ამოჭრა ისე, როგორც ეს ქვემოთ, ნახატზეა ნაჩვენები:

ლიზიმ ამოჭრილი ნაწილის სასწრაფოდ დაბრუნება მოითხოვა, მაგრამ ცოტნემ მას უთხრა, რომ ამოჭრილ ნაწილს დაუბრუნებდა, თუ ის ამ ნაწილის სიგრძეს გამოიცნობდა.

რამდენ ფერად კვადრატს შეიცავს ცოტნეს მიერ ამოჭრილი ლენტის ნაწილი?

ა) 31


ბ) 34


გ) 32


დ) 33

გეგას მშობლებმა უყიდეს სეგვეი (SEGWAY), სპეციალური ელექტრონული ორბორბლიანი გადასაადგილებელი საშუალება (იხილეთ სურათი მარცხნივ). მას სულ ორი ღილაკი აქვს: ცისფერი (მარცხენა-L) და წითელი (მარჯვენა-R). თუ მხოლოდ ერთ ღილაკს დავაჭერთ, მაშინ მხოლოდ შესაბამის მხარეზე არსებული ბორბალი ბრუნავს და სეგვეი ადგილზე შემობრუნდება, ხოლო ღილაკებზე ერთდროულად დაჭერით ორივე ბორბალი ბრუნავს და სეგვეი წინ მიდის. მაგალითად, ქვემოთ მოცემულ ნახაზზე ნაჩვენებია, თუ რომელ ღილაკზე როდის იქნა დაჭერილი და როგორ გადააადგილდა სეგვეი 1-ლი პოზიციიდან მე-2 პოზიციაში, თუ ის თავიდან მიმართული იყო ზემოთ. თავდაპირველად გეგამ დააჭირა ცისფერ ღილაკს და სეგვეი მარჯვნივ შემობრუნდა. შემდეგ მან ორივე ღილაკს ერთდროულად დააჭირა და იგი წინ წავიდა. ამის შემდეგ კი წითელ ღილაკზე დაჭერით ის მარცხნივ შემობრუნდა. ახლა გეგას სეგვეი ისევ ზემოთაა მიმართული.

ღილაკებზე დაჭერის ქვემოთ მოცემული გრაფიკულად გამოსახული მიმდევრობის მიხედვით დაადგინეთ საით იქნება მიმართული საგვეი ბოლოს, თუ თავდაპირველად იგი ზემოთ იყო მიმართული.

ა) ზემოთ

ბ) ქვემოთ

გ) მარცხნივ

დ) მარჯვნივ
7. გიორგიმ ტექსტურ რედაქტორში აკრიფა ტექსტი, რომელიც ასოებისაგან და ციფრებისაგან შედგება. ტექსტი საკმაოდ გრძელი გამოვიდა და როცა ბოლოს გადახედა, აღმოაჩინა, რომ საკმაოდ ბევრი ერთი ტიპის შეცდომა დაუშვია: ყველგან 1-ის ნაცვლად 11 ჰქონდა აკრეფილი და 11-ის ნაცვლად 1. საბედნიეროდ, მის ტექსტურ რედაქტორს აქვს საშუალება სპეციალური ბრძანებით სიმბოლოთა ერთი მიმდევრობა სხვა ჩვენს მიერ მითითებული მიმდევრობით შეცვალოს.

ქვემოთ ჩამოთვლილი ბრძანებებიდან რომლები უნდა მისცეს გიორგიმ ტექსტურ რედაქტორს, რომ მისი დაშვებული ყველა შეცდომა გასწორდეს?

ა) ყველა 11  შეცვალე 1-ით და მერე ყველა 1 შეცვალე 11-ით;

ბ) ყველა 1  შეცვალე 11-ით და მერე ყველა 11 შეცვალე 1-ით;

გ) ყველა 1 შეცვალე $-ით, მერე ყველა $ შეცვალე 11-ით და მერე ყველა 11 შეცვალე 1-ით;

დ) ყველა 11 შეცვალე $-ით, მერე ყველა 1 შეცვალე 11-ით და მერე ყველა $ შეცვალე 1-ით.

8. 10 სტუდენტი უნივერსიტეტის ჟურნალისთვის სტატიებს ამზადებენ.  ყოველ პარასკევ დღეს ისინი უნივერსიტეტის ბიბლიოთეკაში იკრიბებიან და კომპიუტერებზე მუშაობენ სტატიების მოსამზადებლად. ქვემოთ ნაჩვენებ ცხრილში წითელი უჯრები გვიჩვენებენ იმ დროებს, როცა სტუდენტებს კომპიუტერები სჭირდებათ სამუშაოდ.

ყველა კომპიუტერი ერთნაირია. ნებისმიერი 1 საათის განმავლობაში მხოლოდ ერთ სტუდენტს შეუძლია ერთ კონკრეტულ კომპიუტერზე მუშაობა.

რა არის კომპიუტერების ის მინიმალური რაოდენობა, რომელიც საჭიროა იმისათვის, რომ ყველა სტუდენტს შეეძლოს მუშაობა ცხრილში ნაჩვენებ მათთვის სასურველ დროებში?

ა) 4


ბ) 10


გ) 5


დ) 6
9. ინტერნეტიდან ფაილების გადმოწერის დროს გადმოწერის სიჩქარე შეზღუდულია. მაგალითად, თუ ერთდროულად ვიწერთ 10 ფაილს, მაშინ გადმოწერის სიჩქარე თითოეული ფაილისათვის 10-ჯერ ნაკლები იქნება იმ სიჩქარესთან შედარებით, მარტო 1 ფაილი რომ გადმოგვეწერა.

ცოტნე ერთდროულად იწერს ინტერნეტიდან 3 ფაილს. ქვემოთ მოცემულ სურათზე ნაჩვენებია გადმოწერის მდგომარეობა მიმდინარე მომენტში (გაითვალისწინეთ, რომ დარჩენილი დრო თითოეული ფაილისათვის გამოითვლება მხოლოდ მიმდინარე მომენტში არსებული სიჩქარისათვის).

რამდენ წუთში გადმოიწერება სამივე ფაილი დაწყებული მიმდინარე მომენტიდან?

ა) 10


ბ) 5


გ) 13


დ) 9

10. კომაროვის შაბათის სკოლაში მე-3 კლასის მოსწავლეებს ბოლო გაკვეთილი შემეცნებაში აქვთ. ხანდახან მათი მასწავლებელი ბოლო გაკვეთილზე მათ სხვადასხვა გასართობ-ლოგიკურ თამაშებს ათამაშებს და გამარჯვებულ ბავშვს ცოტა დრე უშვებს სახლში. ერთხელ მან ბავშვებს ასეთი თამაში შესთავაზა: დააყენა ისინი რიგში ერთ-ერთი დერეფნის დასაწყისში, რომლის გასწვრივ 5 საკლასო ოთახია. მოსწავლეები მორიგეობით მიდიან დერეფნის გასწვრივ. როცა მოსწავლე მიდის საკლასო ოთახთან, თუ მისი კარები ღიაა, იგი ხურავს მას და გადადის შემდეგ კარებთან, ხოლო თუ დახურულია, აღებს მას, ტოვებს გაღებულს, თვითონ კი შედის საკლასო ოთახში და იქ ელოდება მასწავლებელს. 
თავიდან ყველა კარი დაკეტილია.

თუ მოსწავლე აღმოაჩენს, რომ ხუთივე კარი ღიაა, ის დახურავს ყველა მათგანს და გამარჯვებული ხდება. ანუ, მასწავლებელი მას სხვაზე ადრე გაუშვებს სახლში. 

რომელი მოსწავლე გაიმარჯვებს და პირველი წავა სახლში, თუ კლასში 35 მოსწავლეა და ისინი რიგში გადანომრილი არიან 1-დან 35-მდე? 

ა) მე-6


ბ) 35-ე


გ) 32-ე


დ) 26-ე
